
Tahukah anda bahawa sesuatu
perkahwinan boleh dibubarkan oleh
Mahkamah Syariah dengan beberapa
cara dan salah satu daripadanya
adalah melalui perakuan anggapan
kematian.

Apakah yang dimaksudkan dengan
anggapan kematian?

Anggapan kematian merupakan satu perakuan
daripada mahkamah bahawa seseorang itu
telah mati atau meninggal dunia.

Siapakah yang boleh membuat permohonan
ini?

Permohonan ini boleh dibuat oleh seseorang
isteri yang kehilangan suami dalam tempoh
lama yang boleh dianggap sebagai telah mati
atau dipercayai telah mati, atau telah tidak
didengar perkhabaran mengenainya bagi suatu
tempoh empat tahun atau lebih.

Apakah penentuan seseorang itu boleh
dianggap telah mati menurut
Undang-Undang Keluarga Islam?

Seseorang itu boleh dianggap telah mati
menurut Undang-Undang Keluarga Islam
berdasarkan elemen yang berikut:

i. Terputus khabar berita;

ii. Tidak diketahui di mana berada;

iii. Tidak diketahui sama ada hidup atau mati;

iv.-Telah dilakukan usaha pencarian yang
bersungguh-sungguh; dan

V. Tempoh hilang adalah empat tahun atau

lebih.

Apakah tujuan permohonan ini dibuat di
Mahkamah Syariah?

Permohonan ini terkandung dalam
Undang-Undang Keluarga Islam yang
membolehkan Mahkamah Syariah

membubarkan perkahwinan dan menjelaskan
status isteri yang kehilangan suami dan
membolehkan seorang isteri berkahwin
semula.

Apakah kesan ke atas sesuatu perkahwinan
apabila Mahkamah Syariah telah
memperakukan anggapan kematian ke atas
si suami?

Perkahwinan tersebut akan dibubarkan oleh
Mahkamah Syariah dengan alasan bahawa si
suami dianggap sebagai telah mati
berdasarkan siasatan yang dijalankan. Perakuan
anggapan kematian yang dikeluarkan oleh
mahkamah hendaklah didaftarkan seolah-olah
perakuan itu telah mewujudkan perceraian.

Apakah kesan kepada seorang wanita apabila
Mahkamah Syariah telah membubarkan
perkahwinannya dengan alasan anggapan
kematian?

Wanita tersebut hendaklah beriddah dengan
iddah kematian suami, iaitu empat bulan
sepuluh hari dari tarikh keputusan.

Adakah wanita tersebut boleh berkahwin lain
selepas perkahwinannya dibubarkan?

Ya. Wanita tersebut boleh berkahwin dengan
perkahwinan yang baharu setelah selesai
menjalani tempoh iddah.

Di manakah permohonan ini boleh dibuat?

Permohonan ini boleh dibuat di Mahkamah
Tinggi Syariah di tempat perempuan tersebut
bermastautin.

Apakah dokumen yang diperlukan untuk
permohonan ini?

i. Kad Pengenalan Pemohon;

ii. Pengesahan mastautin;

iii. Butiran Maklumat Suami (orang yang hilang);
iv. Laporan Polis (orang yang hilang);

V. Lain-lain dokumen berkaitan; dan
Vi.Saksi-saksi yang menyokong permohonan.

Adakah Jabatan Bantuan Guaman boleh
mewakili bagi kes anggapan kematian ini?
Ya. Sila berhubung dengan cawangan Jabatan
Bantuan Guaman yang berhampiran.



